
Кылышбаева Кульзипа Ауесовна, 
№5 гимназияның директордың оқу-ісі жөніндегі орынбасары, қазақ тілі мен әдебиеті пәні мұғалімі.
Астана қаласы
 



  
Блум таксономиясының жоғары деңгейдегі ойлау дағдыларын дамытатын сұрақтар арқылы функционалды сауаттылықты қалыптастыру
       «...Сөз түзелді, тыңдаушы, сен де түзел,
Келейін сендерге де енді аяңдап...»,- деп ғұлама Абай айтқандай, сабақ барысында оқушыға тақырып мазмұнына байланысты өзіндік пікір айту үшін міндетті түрде сұрақты дұрыс қоя білу де маңызды.
          Функционалды сауаттылықты дамытуда жас ұрпақты оқытып, алған білімін кеңейтіп, көркемдік талғамын арттыруда, өмірге көзқарастарын дұрыс қалыптастырып, халықтық тәрбие беруде, ізгі мінез-құлық, биік адамгершілік, ұлттық қасиеттерін, әртүрлі мәдениеттер мен өз көзқарасы тұрғысынан білімді, сауатты, өз ойын дұрыс әрі шебер жеткізе білетін, мәдениетті тұлғаны қалыптастыру. Олай болса, әрбір ұстаздың басты міндеті сабақ барсында ең озық әдістерді дер кезінде игеру, іздену арқылы бала бойына дарыту, одан өнімді нәтиже шығара білу. 
Функционалды сауаттылықты игеру үшін оқушы тұлғасын қалай қалыптастырамын?  Неге үйретуім керек? Қандай әдіс тәсілдерді пайдалануым керек? деген сұрақтар туындайды. Осы сұрақтардың шешіміне әрбір мұғалім шығармашылықпен жұмыс істегенде ғана жауап бере алады.
Функционалды сауаттылықтың маңыздылығы – оқушы тұлғасының үйлесімді қолайлы білім беру ортасын құра отырып, ойлау, зерттеу жұмыстарын жүргізу, тәжірибе жасау, АКТ - ны қолдану,  коммуникативті қарым - қатынасқа түсу, жеке, жұппен, топта жұмыс жасай білу, функционалды сауаттылықты, шығармашылықты қолдана білуді және оны тиімді жүзеге асыру үшін қажетті тиімді оқыту әдіс - тәсілдерді қолдана білуге бағыттайды.
Әр мұғалім тиімді оқу мен оқыту тәсілдерімен таныса отырып, өзінің педагогикалық қызметіне белсенді оқу қағидаттарын енгізеді. Оқу мен оқытудағы әр іс-әрекет мақсатқа жетуге бағытталғанын түсінеді. Мұғалім әр сабағын жоспарлағанда, бүгін «Нені үйретем? Оны қалай үйретем? Не арқылы үйретем? Не үшін үйретем?» деген сұрақтарды басшылыққа  алып, мақсатына жетуде әдіс - тәсілдерінің ең тиімдісін қарастырып, оқушының назарын өзіне, яғни мұғалімге, аударуға бар күш - жігерін жұмсауы керек. Сондықтан ұстаздың басты міндеті  - білімді және оз ойын еркін жеткізетін, сыни тұрғыдан ойлай алатын алғыр, сауатты жас ұрпақты тәрбиелеу. Әрбір жеке тұлғаның функциональдық сауаттылығын қалыптастыра отырып, оқушының мектеп қабырғасында алған білімін өмірде қажетіне асыра білуге баулу. Сол үшін өмірмен байланыс, өмірдің барлық саласында табысты болуы үшін – мұғалім тынымсыз еңбектенуі керек. 
         Орыс халқының атақты педагогы К.Д.Ушинский: «Заман талабына сай, әр мұғалім, өз білімін жетілдіріп, ескі, бірсарынды сабақтардан гөрі, жаңа талаптарға сай технологияларды өз сабақтарында күнделікті пайдаланса, сабақ тартымды да, мәнді, тиімді болары сөзсіз» деп айтқан еді. Қазіргі кезде білім стандартының сапасын қамтамасыз ететін, жүйелі оқытудың формасы – Блум таксономиясы. Қазіргі барлық білім беру технологияларының жүзеге асырылуы осы таксономияны жүзеге алып отыр. Блум таксономиясы – адамның алты танымдық  ойлау деңгейлерін білдіретін білу,түсіну, қолдану, талдау, жинақтау, бағалау мақсатты жүйелерінен құралады. Әрбір жеке тұлғаны жоғары деңгейде ойлауға үйрету үшін Блум жүйесі тікелей бағыт-бағдар береді. Оқыту барысында сұрақтар қою тақырыптың мазмұны бойынша ұсынылатын проблемаға сәйкес анықталады. Блум таксономиясының (білу, түсіну, қолдану, талдау, жинақтау, бағалау) ойлау деңгейлеріне байланысты қойылатын ұқсастықтарды табу, жеке пікір мен көзқарастарды дамытуға бағытталған, болжам жасау, қиялды дамыту сұрақтары.  Сындарлы білім берудің «Қызығушылықты ояту» кезеңінде сындарлы және шығармашыл білім берудегі ең негізгі әдіс – «Ми шабуылы» әдісі. «Ми шабуылы» - Блум  таксономиясындағы «Білу» кезеңін жүзеге асыру үшін қолданылатын әдіс. Күрделілілік деңгейіне байланысты сұрақтарды «ашық» (жоғары дәрежелі, дұрыс) және «жабық» ( төмен дәрежелі, дұрыс емес) сұрақтар деп бөледі. «Жабық» сұрақтарға көп ойланудың қажет етпейтін, дұрыс бір ғана жауабы бар сұрақтар жатады. Бұл сұрақтарға көбінесе біз жоғарыда айтқан «қызығушылықты ояту» кезеңінде, яғни, «білу» деңгейінде қолданылады. 
«Ашық» сұрақтарда дайын жауап болмайды. Ол оқушының ойланып, шығармашылық тұрғыдан жауап беруін талап етеді. Бұл сұрақ оқушылардан өзіндік түсінігін пайдалануды талап етеді және олардың ой-өрісін дамытуға бағытталады. Бұл сұрақтар «мағынаны тану» және «ой толғаныс» кезеңдерінде, яғни, «түсіну» және одан кейінгі деңгейлерде қолданылады. 
«Жабық» және «Ашық сұрақтар кестесі

	«Жабық» сұрақтар
	«Ашық» сұрақтар

	Кім ...?, Не ...?, Қашан ...?, мүмкін ...?, бола ма ...?, жасай ала ма...?, қалай атаған...?, дұрыс па...?
	Үш түсінік бер, неліктен ...?, Түсіндір, неліктен ...? 
Неге олай ойлайсың ...?
Неге олай деп есептейсің ...?
Өзгешелігі неде ...?
Егер осылай болса, не болар еді ?. 



«Мағынаны тану» кезеңі Блум таксономиясының «түсіну», «қолдану», «талдау», «жинақтау» кезеңдерімен сәйкес келеді. Алдымен кез келген тақырыпты өздігінен оқып үйрене отырып, жаңа мәліметті өзіне таныс жүйеге, анық күйге ауыстыру арқылы түрлендіреді. Бұл мәліметтің есте сақталуын едәуір жақсартады. Бұл деңгейде оқушыларға «ашық» сұрақтар қоя отырып жаңа мәліметті өз сөзімен айтып түсіндіруге немесе оқиғаның одан арғы нәтижесін болжауға тапсырма беріледі.  Бұл «түсіну» кезеңін жүзеге асырады. Жалпы тапсырмалар мен сұрақтар танымдық қызметтің деңгейінің сатысын Блум жүйесі  бойынша есепке ала отырып құрастырылады. 
Сындарлы білім берудің «мағынаны тану» кезеңінде Блум таксономиясының «қолдану», «талдау», «жинақтау» кезеңдерін жүзеге асыру үшін қазіргі білім беру технологияларының әдістері (түсіндірме күнделігі, фишбоун стратегиясы, борт журналы т.б.) қолданылады. 
«Ой-толғаныс» кезеңі Блум таксономиясының бағалау кезеңімен сәйкес келеді. 
  Сұрақ – сөйлеушіге белгісізді хабарлауға итермелейтін сөйлем не сөйлеушінің анықтама алу үшін талабы. Адамның бүкіл өмірінде ең көп жасайтын әрекеті – тілдесу. Ал, сұрақ сол тілдесудің негізгі бөлшегі. Сұрақ қоюдың сұраулы сөйлем арқылы жасалатыны, жауап алу мақсатында жұмсалуы бәрімізге белгілі. Негізінен, жауап беру сұрақ қоюға қарағанда қиын көрінеді. Кез келген адам сұрақ қоя алады, ал жауап беру үшін бұл біршама қиындық туғызатын, мазасыздандыратын жұмыс сияқтанады. Алайда, білім беру саласында сұрақ қою үшін алғаш жауапты білу керек, қойылған сұрақ адамды сыни ойландыра ала ма, оның жан дүниесін аша отырып, ой түкпіріндегі идеялармен бөлісуге әрекеттендіре ме? Сондықтан да жауап беруге қарағанда, сұрақ қою қиын әрі маңызды іс. Сыни ойландыруға басты түрткі болатын, оның ажырамас бөлігі сұрақтар десек, қателеспейміз. Мектеп қабырғасында білім нәрімен сусындатып жүрген ұстаздардың сабақ жүргізудегі бөлігі, жемісті әрекеті – бұл сұрақ қою. Сұрақ қою, оны түсіну дәрежесін бағалау және оқушылардың жауабына қарай әрекет ету мұғалімнің кәсіби шеберлігін қажет етеді. Сұрақ қоя білу кез-келген мұғалім үшін де, оқушы үшін де маңызды. Сұрақ – өзіміз білетіндей, таным процесінде талапты оятатын, оқушы ойын жауап іздеуге бағыттайтын проблеманы жеткізу.
    Сұрақ қою арқылы жаңа ақпарат алуға болады немесе дұрыс сұрақ қоя отырып, бар ақпаратты нақтылауға, өз пікірімен ортақтасуға немесе жариялауға, сыни ойландыруға болады. Негізінде, сұрақ қоюдың мақсаты:  түрткі болу, сынақтан өту, қайта бағыттау, нақтылау, білімді бақылау.
  Блум таксономиясы бойынша жоғары деңгейдегі ойлауды қажет ететін ашық сұрақтарды көбірек қою арқылы оқушыларды белсенді ойлауға тартып, сыни ойлауын дамыту – табысты сабақты қамтамасыз етеді.
Блум таксономиясының төменгі сатысы – «Білу». Бұл категориядағы тапсырмалар оқу материалын есте сақтау мен қайталау үшін беріледі. «Білімді» қолдану барысындағы мұғалім белгілі бір әдісті пайдалана отырып, жаңа материалдың негізгі ұғымдарын бұрынғы білімді еске түсіре отырып береді. Ал оқушы тапсырмаларды орындай отырып, қолданылған терминдерді есте сақтап, қайталайды, ережелер мен қағидаларды жадыға келтіреді. «Білу» сатысы бойынша оқушыға тест тапсырмаларын, қалдырып кеткен бос нүктелердің орнына тиісті сөзді қою, анықтамалар мен атауларды қайталауға арналған тапсырмалар беруге болады. Мысал келтіретін болсақ, «кім? не?» деген сұрақтарға жауап беретін сөздерді тауып жазыңдар деген тапсырманың негізінде оқушы берілген тақырыпты тез меңгереді. Яғни, оқушылар осындай тапсырмаларды орындай отырып, өткен ережелерін еске түсіреді. «Блум таксономиясында» «білу ең төменгі саты» болып есептелінеді.   
Блум таксономиясы бойынша «Білу» деңгейіндегі есте сақтау сұрақтары:


Білім сұрақтары – ең төмен деңгейдегі сұрақтар, ол ақпаратты механикалық түрде еске түсіруді нұсқайды. Бұл деңгей бір жауапты талап етеді. Әдетте білімді тексеруге пайдаланылады. Сыни ойлау дағдыларын дамытпайды, есте сақтауды жаттықтырады. 
1.... дегеніміз не ...?, ... кім?, ...не?, ... атап бер, ...қайда? , ... қашан?
2.Неге/неліктен ...
3. Кім басты...?
4. ...қалай?
Есте сақтауды сабақта қолдану: 
1.Басты оқиғалардың тізімін жасау
2.Оқиғалардың болған уақытына байланысты орналастыру
3.Фактілердің тізімін жасау
4.Есте сақталған барлық мағлұматтардың тізімін жасау. 
Блум таксономиясының келесі  сатысы – «Түсіну». Оқу  материалын түсінгендігінің көрсеткіші ретінде келесідей әрекеттерді атқаруға болады. Трансляция – яғни, оқу материалының бір тілдің екінші тілге ауысыуы «сөзбен келтірілген мәліметті кесте, сызбамен көрсету», интерпретация-оқу материалын «өз сөзімен» түсіндіру, қысқаша баяндау. Мұндай оқу нәтижелері материалды есте сақтауда нәтижесі анағұрлым азда болса  жоғарылайды. Тақырып бойынша оқу, түсіну, өз сөзімен айту, баяндау арқылы түсінгенін дәлелдеу – Блум таксономиясының түсіну сатысында берілетін тапсырмалар орта деңгейдегі білім,  біліктілікті көрсетеді. 
 «Түсіну» деңгейіндегі сұрақтар:


Түсіну сұрақтары – идеялар, фактілер, анықтамалар және құндылықтар арасындағы қарым-қатынасты анықтау үшін қойылады. Оқушы олар қалай байланысатыны туралы ойлану керек. Бұл түйінді сұрақтар, өйткені ол оқушылардың ойлау қабілетін ынталандырады. Түсіну деңгейінде «Суретте, өз сөзіңмен баяндап бер, маңыздысын белгіле, түсіндір, талқыла, салыстыр» деген тапсырмаларға жауап беруді қажет етеді.
1.Сіз ... қалай салыстырар едіңіз?
2. ... өз сөзіңізбен түсіндіре аласыз ба?
3. ... мағынасын қалай айқындар едіңіз?
«Түсіну» деңгейін сабақта қолдану:
1.Нақты жағдайды көрсету үшін сурет сал
2.Басты идея қандай болды деп ойлайсыз?
3.Жағдайлардың тізбеліктілігін көрсетіңіз. 
Блум таксономиясының келесі сатысы – «Қолдану». Блум таксономиясының  ішіндегі ең маңызды сатысы – қолдану. Себебі, бұл сатыда оқушылар ережелерді, әдістерді, ұғымдарды, заңдарды, қағидаларды, теорияларды практикалық тұрғыдан қолданады. Демек, оқушылардың алған білімін өмірде қолдануға үйрету үшін тапсырмалар беріледі. Блум таксономиясының бұл сатысында оқушының мұғалімнің көмегінсіз тақырып бойынша түсінгенін байқаймыз. Жалпы Блум таксономиясының барлық деңгейлерінде (білім, түсіну, қолдану, талдау, жинақтау, бағалау) мұғалім бағыт- бағдар беруші болса, оқушы өздігінен (оқушы-кітап-мұғалім)ізденуші. Осы қолдану деңгейінде оқушылар тапсырмаларды орындай отырып, «былай істеп көрсе ше?», «неге бұлай?» деген сұрақтарға өздері жауап іздейді. «Қолдану» деңгейіндегі сұрақтар:



Қолдану сұрақтары – оқушылардың белгілі ақпаратқа басқа немесе жаңа жағдайда пайдалануын қажет етеді. Қолдану сұрақтары проблемалардлы шешуге, зерттеуге мүмкіндік береді. Бұл сұрақтар дәстүрлі емес жауаптарды және шешу жолдарын нұсқайды, сондықтан оқушыларға қиындық туғызады. Қолдану деңгейінде «Пайдалан, көрсет, қолдан, таңда, өзгерт» деген тапсырмаларға жауап беруді қажет етеді.
1.... қалай қолданар едіңіз?!
2.Қандай мысалдар таба аласыз?
3.Үйренгеніңізді қолдана отырып ... қалай шешесіз?
4.... түсінгеніңізді қалай көрсетесіз? 
«Қолдану» деңгейін сабақта қолдану:
1.Мұның сабақта қалай іске асатынын көрсететін модель жаса
2.Маңызды жағдайларды көрсететін диаграмма жаса
3.«Талқылау кестесі», «Түсіндірме күнделігі» арқылы жаз
Блум таксономиясының келесі сатысы – «Талдау». Бұл сатыда оқушы оқу материалының құрылымы анық көрінуі үшін оны құрамдас бөліктерге бөледі. - Бүтіннің бөліктерін ажырату; 
-Бүтіннің бөліктерінің арасындағы өзара байланысты анықтау;
-Бүтіннің қалайша ұйымдастырылғандығын сезіну. Бұл категория оқу материалының мазмұнын сезінумен қатар оның ішкі құрылысы қалайша құралатындығын білуді нұсқайды. Бүтіннің бөліктерін ажырату бүтіннің бөліктерінің арасындағы өзара байланысты анықтау, бүтіннің қалайша ұйымдастырылғандығын сезіну талаптарының барлығына дерлік талдау арқылы қол жеткізеді. 
«Талдау» деңгейіндегі сұрақтар:


Талдау сұрақтары – ақпаратты жіктеуді, іріктеуді талап етеді. Талдау оқушыдан жағдайдың, мәселенің себебін, нәтижесін, мотивін анықтауды және жалпылап, қорытындылауды талап етеді. Талдау деңгейінде «Неліктен?, неге?, талдаңыз, бөлшектеңіз, диаграмма жасаңыз, сауалнама жасаңыз, салыстырыңыз» деген тапсырмаларға жауап беруді қажет етеді.
1.... бөліктері, бөлімдері, қасиеттері қандай?,
2.Сіз неге ... ойлайсыз?
3. ... тақырыбы қандай?
4. ... түрткісі қандай?
5. Бөліктерді, бөлімдерді  бір тізімге келтіре аласыз ба?
«Талдау» деңгейін сабақта қолдану:
1.Мағлұмат жинау үшін сауалнама жаса
2.Тақырыптың құрылысына, құрылымына талдау жаса
3.Ойыңды дәлелдеу үшін зерттеу жаса
4.Оқиғалар тізбегін топтастыр
Блум таксономиясының келесі сатысы – «Жинақтау». Бұл сатыда қорытынды шығаруға бағытталған, мазмұнды жүйеле, анықтама бер, кесте, сызбалар толтыр, топтастыр, сөзжұмбақтарды шеш т.б. сияқты тапсырмалар беріледі. Сондай-ақ бұл сатыда оқушылар шығармашылық тұрғыдан эссе, ойтолғау жаза алады немесе мәлімет бойынша барлық білімді тиянақтап, оны бір жүйеге келтіріп, жоспар немесе кесте құра алады. Мұндай тапсырмаларды орындай отырып оқушылар тақырып бойынша алған білімдерін жинақтап, қаншалықты түсінгендерін көрсетеді.«Бағалау» деңгейіндегі сұрақтар:


 
Бағалау сұрақтары – оқушылардың өздерінің шешімін шығару үшін қойылады. Проблемаларды шешу мен шешім қабылдауға өзіндік ойлау қабілеті қажет. Бұл сұрақтардың бір жауабы емес, бірнеше жауаптары, дәлелдемелері болуы керек. Бағалау деңгейінде «Бағалаңыз, салыстырыңыз, кім немесе не дұрыс, неліктен, бұл маңызды» деген тапсырмаларға жауап беруді қажет етеді.
1.Сіз нәтижесі ... болған іс-әрекеттермен келісесіз бе?
2.Сіздің ойыңыз қандай?
3. Қалай дәлелдер едіңіз?
4.Маңыздылығын және құндылығын бағалай аласыз ба?
5.Идеяларды қалай салыстырар едіңіз?
«Бағалау» деңгейін сабақта қолдану:
1.Тақырып бойынша ойтолғау эссе жазу
2.Өз пікірін білдіру, сынау, жоққа шығару немесе мақұлдау
3.Алған білімінен жаңа өнім жасап шығару
Оқушыны сыни ойландыра алатын ашық жоғарғы деңгейдегі сұрақтарды қолданудың артықшылықтарына талдау жасайтын болсақ, ашық жоғарғы деңгейдегі сұрақтар ойлануды, қосымша білімді, талдау жасауды қажет етеді. «Неліктен? , неге?, қалай?, сіз ... туралы не ойлайсыз?, ... не себепті екенін түсіндіріп берсеңіз, ... айырмашылығы неде?, қалай дәлелдейсіз?, егер ... болса, не болатынына болжау жасаңыз? т.б.» яғни, Блум таксономиясының (талдау, жинақтау, бағалау) деңгейіндегі қойылған  тиімді сұрақтар әрбір жеке тұлғаның ойлау дағдыларын дамытып, сабақты табысты оқытудың тиімділігін арттырады. 
 Блум таксономиясының (білу, түсіну, қолдану, талдау, жинақтау, бағалау) әр деңгейіне байланысты дұрыс терең ойлануға, сабақ берудің тиімді  құралына, жүйелі, табысты оқытуға қол жеткізуге болады. Блум таксономиясының (талдау, жинақтау, бағалау) деңгейіндегі таксономиясының (талдау, жинақтау, бағалау) жоғары деңгейдегі
Сұрақтар оқушының оқуына қолдау көрсетеді, өзіндік «менін» қалыптастырады. Оқушы алынған ақпараттарды жүйелі түрде белгілі бір жолдармен түсінуге, қолдануға, талдауға, жинақтауға, қайта құруға, бағалауға дағдыланады. Блум жүйесі негізінде құрылған сұрақ мұғалімнің кәсіби дамуындағы құзыреттілігін арттырса, оқушының шығармашылық ойлауын жақсарта, кеңейте алады, тақырыпты терең түсініп, сындарлы білім алуына бағыттайды. Сондықтанда Блум жүйесі бойынша әр деңгейге байланысты қойылатын сұрақтарды кең ауқымда ойланып, барлық мүмкін жауаптарын іздестіруге бағыттайтын, ойландыратын сұрақтар болуын басты назарда ұстағанымыз жөн. Олай болса, Блум жүйесі бойынша тиімді қойылған сұрақтар нәтижесі мен қызметтерін төмендегідей түйіндеуге болады:
1.Өз бетінше ізденуге, оқуға итермелейді.
2.Тақырып бойынша және сындарлы сөйлеуге ынталандырады.
3.Оқушылардың сыни ойлауына ықпал етеді.
4.Бір-бірінен үйренуге, дәлелдеуге, басқа идеяларды құрметтеуге, бағалауға ықпал етеді.
5. Блум жүйесі негізінде сұрақ қою арқылы қою арқылы білгендерін нақтылай түсуге қалыптасады.
6. Блум жүйесі негізінде сұрақ қою арқылы талқылау  бағытын өзгерте алады.
7.Блум жүйесі негізінде сұрақ қою арқылы өзінің көзқарасын білдіруге бейімделеді.
8. Блум жүйесі негізінде сұрақ қою арқылы жауабын табуға бастама болады және қиындықты жеңуге, шешім табуға ұмтылдырады.
9. Блум жүйесі негізінде дұрыс қойылған сұрақтар арқылы ойын жинақтауға, ойдың, пікірдің баламалы шешімдерін айтуға қалыптасады. 
    Мұғалім оқушыларды оқыту барысында Блум деңгейлеріне сәйкес сұрақтарды тиімді қолдана отырып,  оқушының  да сол деңгейде сұрақ қоя алуына, жауап беруіне қол жеткізуі керек. Оқушы  сұрақты дұрыс қолдана алған жағдайда ғана мектепте, өмірде, кез-келген ортада өз бағытын нақты анықтап, белсенділік көрсетеді, жылдам шешім қабылдап, кең ауқымды дағдыға ие функционалды сауатты тұлға болады. Блум жүйесі негізінде дұрыс сұрақ қою, қойылған сұрақтардың орындалуына байланысты нақты  тапсырмалар беру арқылы орындату – оқушының таным дағдысын дамытатын табысты оқытудың тиімді  жолы. «Тоқсан ауыз сөздің тобықтай түйіні» бұл – Блум жүйесі «тоқсан тоғыз» технологиялардың әдіс-тәсілдерімен жүйелі жұмыс жасаудың әдістемесі.

